
ԷԴՈՒԱՐԴ ԶՈՐԻԿՅԱՆ

Աշխարհում երկրներ կան՝ չքնա՜ղ ու սիրո՜ւն,
Բայց մենք մեր անուշ Հայաստա՛նն ենք սիրում:

• Աշխարհն ու մենք
• Գիշերը մութ, գիշերը ջինջ
• Գոմաղբի բզեզը
• Դստրիկիս նկարը
• Հոգեօրոր
• Մըր Էրգիր մեր սերն է…    

Աշխարհն ու մենք                                     
1.
Am                         Bm7b5                E7                  Am
Արար աշխարհը պտտի՛ր, աչքերդ չորս արա՛ ու տե՛ս
Bm7b5                    E7                  Gm                      A7
Բազում գետեր գեղատեսիլ, բազում լճեր սիրունատես,
Dm                      Bm7b5                  Am
Ու բնության ամեն անկյուն, ասես, կտավ է գեղանի,
Dm                      Bm7b5                   E7                   Am
Ուր Արարիչն է պատկերել արտացոլանքն իր հանճարի:

Կրկներգ  x2
G                   C                       G                   C
Աշխարհում շատ լճեր կան, գետեր լայնահո՜ւն,
Dm                Bm7b5                  E7              Am                  
Բայց մենք մեր Արա՛քսն ու Սևա՛նն ենք սիրում:

2.
Արար աշխարհը պտտի՛ր լուռ, ակնդետ ու ակնդիր,
Կուզես` լեռները մագլցի՛ր, կուզես` խորունկ ձորեր իջի՛ր,
Ամեն քայլին՝ մի նոր հրաշք, ամեն վայրկյան՝ անհո՜ւն զարմանք,
Ու դու, անշուշտ, կհասկանաս` մայր բնությունն է կատարյալ:

Կրկներգ    x2
Աշխարհում շատ լեռներ կան՝ և՛ վեհ, և՛ սիրուն,
Բայց մենք ձյունափայլ մեր Մասի՛սն ենք սիրում:

3.
Արար աշխարհը պտտի՛ր, բազում երգեր կան հատընտիր,
Աշխարհն այս լի է շնորհալի երգահաններ-պոետներով,
Ովքեր գիտեն խոսքի արժեքն ու մեղեդու մոգական ուժն
Ու նազանքով սազանդարի սեր են սփռում այս աշխարհում:

Կրկներգ    x2
Աշխարհում շատ երգեր կան՝ չքնա՜ղ ու սիրո՜ւն,
Բայց մենք մեր հանճար Կոմիտա՛սն ենք սիրում:

4.
Ամեն մի ազգ ու ժողովուրդ իր էպոսով հերոսանում,
Ստեղծում երկիր ու պետություն, իր ազգի գովքն է անում,
Մեկտեղ ժողվում է մշակույթն, առնում-զատում-համակարգում
Ու հանճարեղ ոգու շնորհիվ այս աշխարհին ներկայանում:

Կրկներգ    x2
Աշխարհում հանճարներ կան, բնավ չենք վիճում, 
Բայց մենք բալասան մեր Նարե՛կն ենք սիրում:

5.
Արար աշխարհ պտտեցի, տեսա բազում շեն քաղաքներ,
Տեսա շքեղ շինություններ, միջնադարյան վեհ տաճարներ,
Դեպի երկինքը սլացող երկաթ-բետոն երկնաքերներ,
Դեպի գալիքը  լուսաթով  անհուն  հառած բյուր հայացքներ:

Կրկներգ    x2
Աշխարհում քաղաքներ կան` չքնա՜ղ ու սիրո՜ւն,
Բայց մենք մեր գողտրիկ Երևա՛նն ենք սիրում:

6.
Արար աշխարհ պտտեցի ու հրաշքներ տեսա անթիվ,
Զարմանազան ժողովուրդներ ու երկրներ` հարո՜ւստ, անծի՜ր,
Տեսա ամենը, ապշեցի ու ձեզ պիտի խոստովանեմ,
Որ աշխարհում չկա պակաս հրաշքների` վեհ ու վսեմ:

Կրկներգ    x2
Աշխարհում երկրներ կան` չքնա՜ղ ու սիրո՜ւն,
Բայց մենք մեր անուշ Հայաստա՛նն ենք սիրում:

I.

A7

I.

Am

I.

C

I.

Dm

I.

E7

I.

G

III.

Gm

I.

Bm7(b5)

Գիշերը մութ, գիշերը ջինջ
1.
 Em         Am 	  B7         Em       Am               B7
Գիշերը մութ, գիշերը ջինջ կծանրանա քո աչերին,
       Am	           B7	           C	       Am	    B7	 Em
Եվ հեքիաթներ՝ գունեղ, դյութիչ, քեզ կայցելեն կեսգիշերին:

2.
Գիշերում մութ, գիշերում ջինջ քեզ չի տանջի ոչ մի կարոտ,
Միտքդ՝ անհոգ, մարմինդ՝ դինջ, դու կժպտաս մինչ առավոտ:

3.
Գիշերը մութ, գիշերը ջինջ քեզ կտանի անչափ հեռու
Կյանքից այս գորշ, կյանքից լպիրշ, հանգստության պահ կապրես դու:

4.
Գիշերում մութ, գիշերում ջինջ չես իմանա ժամ, պատարագ,
Գիշե՛ր  դու մութ, գիշե՛ր դու ջինջ, մի՜ գայթակղիր սերս միակ:
Գիշերը մութ, գիշերը ջինջ…

Գոմաղբի բզեզը
1.
       Am                                     Bm7(b5)            E7
Գոմաղբում ծնված բզեզը բողոքում է իր կյանքից,
     Am                                   Bm7(b5)    E7     Am
Ախոռում շուրջը գոմաղբ է, դժգոհում է բոլորից:
      Dm       G7      C        F       Dm      E7      F
Ու բզեզը երազում է. «Ա՜խ, էրնեկ, ա՜խ, երանի
       Dm                  Am              Bm7(b5)    E7    Am
Տղերքին, որ հեռացել են ախոոռից մեր հայրենի»:
2.
Գոմաղբում ծնված բզեզ է, բայց դժգոհ է իր բախտից,
Որ ծնվել է ու ապրում է գոմաղբում այս ախոռի:
Ախոռում իրարանցում է. «Մի՞թե լավն է մեզանից,
Դիմանում ենք, դիմադրում ենք գոմաղբին մեր հայրենի»:

I.

Am

I.

B7

I.

C

I.

Em

I.

Am

I.

E7

3.
Գոմաղբում ծնված բզեզը բողոքում է ախոռից,
Հայրենիքը նեղացրել է, հեռանում է նրանից:
Եվ ահա նա հայտնվում է բացատում մի սքանչելի,
Ուր պես-պես թիթեռնիկներ կան,
Թիթեռներ գիշերային:
4.
Բացատում ազատություն է, լիություն է և անդորր,
Ու բզեզը հիանում է. «Սա բացա՜տ է, ո՛չ ախոռ»:
Ու բոլորն այստեղ ազատ են, թռչկոտում են, թռվռում,
Բայց մի բան կարծես պակաս է, ինչը շատ էր ախոռում:
5.
Գոմաղբին սովոր բզեզը անսովոր մաքրությունից 
Նեղսրտեց, հիվանդացավ, քիչ մնաց զրկվեր կյանքից:
Ու հիմա էլ մտմտում է. «Ա՜խ, էրնեկ, ա՜խ, երանի
Տղերքին, որ մնացին ախոռում մեր հայրենի»:

6.
Գոմաղբում ծնված բզեզը կարոտում է գոմաղբին,
Գոմաղբին սովոր բզեզը հայհոյում է իր բախտին:
«Գոմաղբի բզեզի բախտ է»,- դժգոհում է անընդհատ,
Անհարմար է, անսովոր է, ուր գնում է, է՛, վա՛տ է, վա՛տ:

7.
Բացատում ազատություն է, լիություն է և անդորր,
Բայց բզեզը տզտզում է, անհարմար է, անսովոր:
Ու կարծես թե փոշմանել է, որ դիմեց նման քայլի,
Ու լքեց ծննդավայրն իր՝ իր ախոռը հայրենի:

8.
Ու այսպես, երբ տառապում էր բացատում գոմաղբեցին,
Բացեցի նրան ես թեզն իմ ու լուծում տվի հարցին.
Գոմաղբին սովոր բզեզը գոմաղբին պիտի հարի,
Գոմաղբում ծնված բզեզը ախոռում պիտի ապրի:

Հերթական գոմաղբեցին է դժգոհում ճակատագրից.
«Հայրենիքը նեղացրել է, հեռանում եմ ախոռից»:

I.

Bm7(b5)

I.

C

I.

Dm

I.

G7

I.

F

Դստրիկիս նկարը
1.          
         Am9	                            E7
Նկարել է իմ դստրիկը մի նկար հիանալի
              Dm                          E7              Am
Ու ներկել է իր նկարը գույներով ծիածանի:
C	                       A7
Նկարում կապույտ երկինքն է, երկնքում՝ կարմիր արև,
        Dm	  Dm/C                B7                E7
Նկարում մեր տուն-տանիքն է, տանիքին՝ աղավնիներ:

Կրկներգ
              Am                           B7                  E7
Նկարում  է իմ դստրիկը այս ճերմակ թղթի վրա
Gm                                                A7
Այն ամենն, ինչ անցյալում է, այս ամենն արդեն չկա:
Dm                                                   Am             F
Հարազատ, ծանոթ քո դեմքը փոխեցիր, իմ Էրևա՛ն,
 Dm                              Esus4        E       Am9
Քո երկնից աղավնիներդ չվեցին, արդեն չկան:

2.
Նկարել է իմ դստրիկը մի նկար հիանալի
Ու ներկել է իր նկարը գույներով մեր հուշերի:
Նկարում մեր հին այգին է, և այգում՝ թթենիներ,
Դստրիկիս նկարն անգին է, իմ փոքրիկ, սիրո՛ւն արև:

Կրկներգ
3.
Նկարում կլոր սեղան է, սեղանին՝ բյուր ուտեստներ,
Շուրջբոլորը հավաքվել են ընկերներ, բարեկամներ,
Ու բոլորը շատ ուրախ են, ու հնչում են կենացներ:
Իմ դստրիկը նկարել է էսպիսի տարբեր բաներ:

Կրկներգ
4.
Ու մտքով անվերջ շրջում եմ սալապատ փողոցներով,
Դեռ թաքուն հպարտանում եմ քարակերտ քո շենքերով:
Այս ամենը ես հիշում եմ, կարոտում եմ անսահման…
Նկարում է իմ դստրիկը տուֆաշեն, հին Էրևան:

Կրկներգ
Նկարել է իմ դստրիկը մի նկար հիանալի,
Պատկերել է իմ ճստիկը մի դրվագ, Երևա՛ն ջան, մեր անցյալից…

I.

A7

I.

Am

I.

B7

I.

E

I.

C

I.

Dm

I.

E7

I.

Esus4

I.

F

III.

Gm

I.

Am9

I.

Dm/C

Հոգեօրոր
1.
D                  G                       C        G   D7
Երբ հանդարտ մարեն շողերն արևի,
G                     C                 Cdim     B7
Կհայտնվի հեքիաթների բարի փերին:
 Em	                                   D
 Հովերի մեղմ շունչ, ծառերի շրշյուն
 G                 C
 Ու ջութակը ծղրիդի…
 G                 D#dim                Em    D   
 Այս ամենը կօրորի քո հոգին,
 G               D7                  C  
 Այս ամենը կօրորի քո հոգին:

2.
Ու գիշերը գնալով կթանձրանա,
Երեկոն հորանջելով կհեռանա:
Ամպերի քողով աստղերի ժողով,
Շշուկն առվակների…
Այս ամենը կօրորի քո հոգին,
Այս ամենը կօրորի քո հոգին:

3.
Արևամուտից մինչև առավոտ
Զով գիշերը հանգստի է կարոտ:
Գիշերում խաղաղ ասուպների խաղ
Ու ժպիտը լուսնյակի…
Այս ամենը կօրորի քո հոգին,
Այս ամենը կօրորի քո հոգին։

4.
Մայր արեգակի շողերն առաջին
Կհայտնվեն արևելքում լուսաբացին:
Աքաղաղի կանչ, առվակի կարկաչ
Ու բուրմունք ծաղիկների…
Այս ամենը կօրորի քո հոգին, 
Այս ամենը կօրորի քո հոգին,
Այս ամենը կօրորի քո հոգին,
Այս ամենը կօրորի քո հոգին:

I.

B7

I.

C

I.

D#dim

I.

D

I.

D7

I.

Em

I.

G



Հեղինակային երգի հավաքածու 3                                                                www.bardclub.am                                                                                    

78

Մըր Էրգիր մեր սերն է…                              
3 լադ  capo

Կրկներգ  x2
Cm                  G7                    Cm             
Գուրգուրի՜ր շողերով արևի,
Cm	         G7      Bbm   C7
Պարուրի՜ր հովերով սարերի,
Fm	      Dm7b5   G7	    Ab
Բույն հյուսի՜ր սրտերում հայերի
Fm			     Dm7b5    Ab
Դու՝ երազ մեր նաիրյան, իմ Հայաստա՛ն:

1.
Cm9	         G7	   Cm9		  G7
Վանա ծովը մերն է, Մուշն ու Վանը մերն են,
Fm	    Dm7b5	 Fm7 	  G7
Սիսն ու Կոփը մերն են, Հայաստա՛ն:
Fm		        G7	       Cm		 Ab
Մըր Էրգիր մեր սերն է, հենքն ու ապավենն էլ
Fm	         Dm7b5	 Fm7	 G7
Արարատ մեր լեռն է, Հայաստա՛ն:

Կրկներգ  x2

2.
Ալաշկերտը մերն է, Բայազետը մերն է,
Մանազկերտը մերն է, Հայաստա՛ն:
Մըր Էրգիր մեր սերն է, հենքն ու ապավենն էլ
Արարատ մեր լեռն է, Հայաստա՛ն:

Կրկներգ  
3.
Արտամետը մերն է, Զարիշատը մերն է, 
Կարս, Կարինը մերն են, Հայաստա՛ն:
Մըր Էրգիր մեր սերն է, հենքն ու ապավենն էլ
Արարատ մեր լեռն է, Հայաստա՛ն:

Կրկներգ  
IV.

Ab

III.

Cm

III.

G7


